
ҚАЗІРГІ КЕЗДЕ БІЛІМ БЕРУ БАҒДАРЛАМАЛАРЫН 

ҰЙЫМДАСТЫРУДЫҢ МАҢЫЗЫ
Берілген мақалада университет студенттерінің білім деңгейлерін дамыту мен ұйымдастыру процесін арттырудағы әртүрлі бағдарламалық-тәжірибелік сараптамалар мен талдаулары жөнінде қысқаша мәліметтер келтірілген.  Сонымен қатар берілген теориялық маңызы мен ғылыми негіздері және білім беруді ұйымдастырудың болашақ ұрпаққа әсері жөнінде баяндалған. 
В данной статье приведены краткие сведения о различных програмно-практических экспертизах и анализах по развитию уровня знаний студентов университета и улучшению процесса организации. Также рассказывается о теоретической значимости и научных основах, о влиянии организации образования на будущее поколение.

Қазіргі қоғамда білім берудің жаңа жүйесі мен олардың педагогикалық үлгілерін ұйымдастырудың маңызы өте зор. Жалпы қандай-да бір мамандықты оқытудың  жоспары мен бағыттарын анықтап алу арқылы кезеңді бағдарламасын белгілеуге болады. Оқыту жоспары әртүрлі пікірлермен зерделеніп, талқылануы қажет. Сондай-ақ білім беру бағдарламаларын ұйымдастыруды жүзеге асырудың өзі  зерттелуі мүмкін нысандарды белгілі бір жүйемен нақтылауға бағытталады және әр саладағы ғылыми жұмыстармен айналысу кезінде нақты мәселелердің негізгі жоспарына негіздей отырып, білім берудің белгілі бір жүйесін қалыптастырып, ерекшеліктері мен салаларын айқындауға мүмкіндік береді. Білім беру жүйесіндегі теориялық және тәжірибелік әдістері арқылы білім сапасының маңыздылығын арттыру және ғылыми-танымдық және тәжірибелік мақсаттарға байланысты білім дәрежесін жоғары деңгейге көтеруді қарастыру маңызды болып саналады.  

Қазақстан республикасының білім жүйесін жетілдіру бойынша жүргізіліп жатқан оқыту және тәрбиелеу жұмыстарын дамыту еліміздің әлеуметтік – экономикалық жағдайын жақсарту болып табылады. Қазақстан Республикасының Президенті Н.Назарбаевтың Қазақстан халқына жолдауында: «Қазіргі әлемде жай ғана жаппай сауаттылық жеткіліксіз болып қалғалы қашан. Біздің азаматтарымыз үнемі ең озық жабдықтармен және ең заманауи өндірістерде жұмыс жасау тетіктерін меңгеруге дайын болуға тиіс. Сондай-ақ ұрпақтың, функционалдық сауаттылығына зор көңіл бөлу қажет» - деп білім беру жүйесін одан әрі дамыту міндеттерін атап көрсетті [1]. 
Егемен еліміздің болашағын жақсартуға бағытталған Ұлттық жоғары оқу орындары, академия және институттар студенттердің сапалы білім алуына жол ашатын бірден-бір жоғары оқу орындары болып табылады. Білім беру жүйесін ұйымдастырудағы басты міндеттерінің бірі – ұлттық және жалпы адамзаттық құндылықтарды арттыра отырып, білім мен ғылым жетістіктерін тәжірибе негізінде жеке тұлға ретінде қалыптастыруға және кәсіби біліктілігін шыңдауға бағыттау, сонымен қатар сапалы білім беру үшін қажетті шараларды қолданып қана қоймай, оқытудың жаңа үлгілері мен технологиясын енгізіп, білім беруді ақпараттандыру және халықаралық ғаламторларда  жариялау білім беру жүйесін  дамытуға өз үлесін қосады. Қазіргі замандағы білім берудің  негізгі талабына сәйкес еңбек нарығында бәсекеге төтеп бере алатын, құзыретті, жақсы маман деп танылатын, өзекті болып саналатын мәселелерді жан-жақты талдаудан өткізе алатын, әлемдік стандарт талаптарына сай жұмыстарды нәтижелі орындайтын, саяси-әлеуметтік шешімдерді өздігінен шеше отырып, оңтайлы әрекет жасауға машықтанған, мемлекеттегі болып жатқан білім саласындағы өзгерістерге жылдам бейімделе алатын білімді де қабілетті, білікті маман, сондай-ақ индустриалды-инновациялық мәселелерді талқылауға лайықты, өз ойының ұшқырлылығымен қоғам талабына сәйкес өзін-өзі көрсете алатын және пікір-ойын еркін жеткізуге бейім, сапалы жоғары білімді, тарихымызға салғырт қарамайтын, халқын сүйе білетін, ұлттық тілімізді жетік меңгерген, үш тілді толық меңгерген, ұлттық мәдениетті бойына қалыптастырған, шығармашылық саласында табысты кәсіби мамандарды дайындау. Осындай мақсаттарды жүзеге асыруда еліміздегі білім беру жүйесіндегі Білім беруді дамытудың 2011-2020 жылдарға арналған мемлекеттік бағдарламасы қабылданғаны бұрыннан белгілі. Яғни қоғамның және экономиканың индустриялық-инновациялық даму сұраныстарына сәйкес кәсіптік және техникалық білім беру жүйесін жетілдіру, әлемдік білім беру деңгейімен теңестіру, педагогика мамандығының беделін арттыру бәсекеге қабілетті білімді азаматтарды қалыптастыру. 
Кез - келген мамандық иесі, өзінің іс-әрекетiмен кәсiби іскерліктің негізгі нәтижесiне сәйкес келетін қазіргі білім беру жүйесіндегі талаптарға жауап беретiн жұмыстарды нәтижелі атқарған жағдайда ғана кәсiби маманданған білімді тұлға болып саналады Бүгінгі таңда жоғары оқу орындарындағы маңызды міндеттердің бірі – қоғамның алға дамуына және әлемде болып жатқан өзгерістерге бейімделуге қабілеттілігін арттырып қана қоймай, білім беру мәдениетін жоғары деңгейге көтеріп, білімді, мәдениетті және жан-жақты қабілеті бар жеке тұлға ретінде қалыптастыру болып табылады. Сонымен қатар, сапалы білім алуды қоғамды дамытудың негізгі кілті ретінде қарастыра отырып, жеке тұлғаның білімді мойындауы немесе қоршаған орта мен адамдардың арасындағы қарым-қатынасты байланыстыратын жол болып саналады [2].   
  Ғылыми-педагогикалық ізденістердің және заманауи ғылымның негізгі міндеті студенттердің сапалы білім алуы мен педагогикалық жүйелі білім беруді ұйымдамтыруды  қалыптастыру болып саналады және білім беру бағдарламасын ұйымдастыруды білім беру мен білімді жүйелі қабылдау арасындағы құрылымының ажырамас құрамдас бөлігі ретінде қарастыра отырып, педагогикалық жағдай туғызу қажет. Білім жүйесін қалыптастыру үшін әр мамандықтың жекелеген қажеттіліктерін игеру ғана емес, сонымен қатар қоғамның және жеке тұлғаның берілген білім дәрежесін саналы түрде меңгеруі болып саналады .
Тәжірибелік-әдістемелік көзқарас тұрғысынан алғанда студенттердің білім алу процесінде қоғамның білімі мен мәдениетін жақсартуға бағытталған әлемдік мәселелердің алдын-алу, оларды шешу жолындағы әр саладағы жобалар мен зерттеулер жасалады. Білімді ұйымдастыру жобасындағы талқыланатын негізгі элементтер өркениетті ел мәселелері тұрғысындағы студенттердің қойылған мақсаттарына жетуіне ықпал ететін зейінділігі мен қызығушылығы болып табылады [3]. Сонымен қатар, жүйелі білімді қалыптастыра отырып, мамандықты игеру мәселелері бойынша терең білімді болашақты жаңаша қоғамдық жағдайда жүзеге асыру талабы қарастырылатындығы белгілі. 
Университеттегі студенттердің мамандықты игерудегі білім тәжірибесінің маңызын анықтай отырып, бірқатар міндеттерді жүзеге асыруға болады яғни жоғары оқу орындарындағы білімді жетілдіруді ұйымдастыруда теориялық және әдістемелік талдаулар жүргізу; «білім алудың тиімділіг мен пайдасы және оны жетілдіру» түсінігінің мәнін анықтай отырып, сапалы білімді жетілдірудің құрылымын негіздеу; университет қабырғасында оқитын студенттерінің «білімді сапалы игеру» туралы түсінігін қалыптастыру; педагогикалық білімді кешенді түрде жетілдірудің құрылымдық-функционалдық үлгісін нақтылау; студенттердің білімге деген қызығушылығын арттыру мақсатында әр түрлі бағдарламалар мен әдістемелерді шығару болып табылады [4,5].
Сондай-ақ білім алудың адамгершілік қарым-қатынасты жетілдірудегі негізгі құрал ретінде адам бойында қалыптасатын қоғамға пайдалы қасиеттеріне жауап беретін білім дәрежесінің артуына мүмкіндік туғызуға болады. 

Жоғары оқу орындарындағы студенттердің құрылымдық білімін жетілдіруді ұйымдастыруда: жалпы білім беру деңгейін ұйымдастыруды бағыттау (мамандықты және жекелеген маңызды білім алу құндылықтарын, нұсқаулықтарды);  білім беру мазмұнын анықтау (әр мамандыққа байланысты білім беру жүйесі); ұйымдастыру формасын бағалау (кәсіби білім жүйесін бағалау) сияқты түрлерін ажыратуға болады. Сонымен қатар, болашақ білімді азаматтарды даярлау үшін оқыту, білім беруді жүйелі ұйымдастырудың үлгісі мен құрылымдық негіздерін, мақсатты параметрлерін, ұйымдастырушылық қабілетін бақылауды қалыптастыру негізгі шарт болып табылады. Келтірілген мәліметтерді қоса алғанда, білім беруді дұрыс ұйымдастырудың педагогикалық шарттарының жиынтығын анықтай отырып, студенттер білімінің деңгейін оқыту әдістерімен ұштастыру қажет болып табылады. 
Сонымен, келтірілген талдаулардың қоғам арасындағы қарым-қатынасты білім деңгейінде реттеуге негіз бола алатын педагогикалық сапалы білімді ұйымдастырудың заман талабына сәйкес жаңа оқыту технологияларын жетілдіре отырып, білім тұтастығын сақтауда маңызды екендігін түсіндіруге болады. 
Алынған нәтижелердің ғылыми дәлелділігі білімді жүйелі ұйымдастыру, оқытуды жан-жақты жүргізумен; бастапқы жүйелеуді теориялық деңгейде жүзеге асырумен; мамандықтың талап етілетін міндеттеріне сәйкес әдістер кешенін пайдаланумен; білім беруді тәжірибемен ұштастыруды сапалық үйлесімімен қамтамасыз етіледі. Демек, білім беруді дұрыс ұйымдастыру оқытушының үнемі, үздіксіз ізденуі мен сол ізденістерін білім алушыға бере алудағы негізгі қаруы болып табылады. Білім алу мүмкіндіктерін дұрыс бағалай отырып, сапалы білім қалыптастыру қажет. Сол себепті қоғамның дамуына және оның қалыптасуына білімді жаңа қырынан ұйымдастыра алатаны жоғары білікті мамандардың ықпалы басым екендігіне көп көңіл бөлінуде. Сапалы білімді ұйымдастыру мәселелерінің жүйелі шешімін табу қоғамның тұрақты дамуына негіз бола алады.   

